
Vedtak om plikt til deltaking i opplæring i norsk og samfunnskunnskap i til saman 300 timar

Personopplysningar

Namn: ………….
Fødselsnummer: ………….
DUF-nummer: ………….
Adresse: ………..

Opphaldsløyve etter utlendingslova § …..  


Vedtak

I samhøve med introduksjonslova § 17 er det treft vedtak om at du mot betaling vert tilbode opplæring i til saman 250 timar norsk og 50 timar samfunnskunnskap. Opplæringa vil gå føre seg i ……..(bustadskommunen) kommune. Tilbodet om opplæring mot betaling gjevast på bakgrunn av at du i medhald av introduksjonslova § 17 andre ledd har plikt til å delta i opplæring i norsk og samfunnskunnskap i til saman 300 timar.


Det rettslege grunnlaget

Det går fram av introduksjonslova § 17 andre ledd at utlending mellom 16 og 67 år med løyve etter utlendingslova §§ 23 og 25 og deira familiegjenforeina/familieetablerte har plikt, men ikkje rett, til deltaking i norskopplæring og samfunnskunnskap.

Plikta inneber at gjennomført deltaking som hovudregel vil vere eit vilkår for å få permanent opphaldsløyve, jf. utlendingslova § 62, og for å få norsk statsborgarskap, jf. statsborgarlova § 7 første ledd bokstav f, jf. § 8.

Mangelen på rett til opplæring inneber at den einskilde må betale for opplæringa sjølv.

Det er det til ein kvar tid gjeldande opphaldsløyvet som er avgjerande for rett og plikt etter introduksjonslova. Endring i opphaldsgrunnlag kan derfor få følgjer for den retten og plikta ein har. På same måte kan endra alder få følgjer, ved at ein kan falle ut av eller komme inn under personkrinsen for rett og plikt. 


Kommunen si vurdering og grunngjeving for vedtaket

[bookmark: _GoBack]På grunnlag av ditt opphaldsløyve og alder har kommunen komen til at du er omfatta av introduksjonslova § 17 andre ledd, og dermed har plikt, men ikkje rett, til å gjennomføre 250 timar opplæring i norsk og 50 timar opplæring i samfunnskunnskap. Sidan du berre har plikt, og ikkje rett til slik opplæring, må du betale for timane sjølv.

Prisen per time er kroner _____ (fyll inn sum). 


Opplysningar om klagehøve

Etter § 22 i introduksjonslova er det høve til å klage på dette vedtaket. Klagefristen er tre veker frå du har motteke vedtaket eller på annan måte er informert om vedtaket, jf. forvaltningslova § 29. Rett klageinstans er Fylkesmannen i ______(legg til fylkesnamn).

Ein eventuell klage skal sendast til den kommunen som har treft vedtaket. Kommunen skal etter at klagen er motteken, gå igjennom saka på ny og gjere dei undersøkingar som klagen gjev grunn til. Kommunen kan oppheve eller endre vedtaket dersom den finn grunn til det. Fasthaldast vedtaket, vert klagen sendt til Fylkesmannen for endeleg avgjerd.

Det gjerast merksam på at kommunen har alminneleg rettleiingsplikt, jf. forvaltningslova § 11. Du har høve til å gjere deg kjend med dokumenta i saka i den grad forvaltningslova §§ 18 til 19 tillèt det. Det er òg høve til å søkje om utsett iverksetting, jf. forvaltningslova § 42. Utsett iverksetting vil seie at vedtaket ikkje kan gjennomførast før klagefristen er ute eller klagen er avgjort. 


Stad og dato: _________ (fyll inn)

	
________________________________
leiar (skriv inn namn og tittel på leiar)
	
________________________________
sakshandsamar (skriv inn namn og tittel på sakshandsamar)

